
Shivaproktam Kalahastishvaramahimavarnanam

శివప్రోక్తం   కాలహస్తీశ్వరమహిమవర్ణనమ్

- శివపార్తవతీసంవాదే -

పశ్చిమాభిముఖం లిఙ్గం  కాలహస్తీశ్వరం ముదా ।
స్మృత్వాపి సర్వపాపేభ్యో ముక్తో భవతి సర్వథా ॥౮౫॥
పశ్చిమాభిముఖం లిఙ్గం  శేషాకారమనుత్తమమ్ ।
బిల్వపత్రైః  సమభ్యర్చ్య ప్రయాతి  మమ సన్నిధిమ్ ॥౮౬॥
న దృష్టం  యేన తల్లిఙ్గం   తస్య జన్మ నిరర్థకమ్  ।
నార్చితం యేన తల్లిఙ్గం   జీవన్నపి మృతో హి సః ॥౮౭॥
ద్రష్టవ్యోఽతిప్రయత్నేన    కాలహస్తీశ్వరో ముదా ।
యష్టవ్యో  బిల్వపత్రాద్యైః   సంసారభయనాశకః ॥౮౮॥
శ్రీమద్దక్షిణకైలాసే    సర్వే బ్రహ్మాదయః  సురాః ।
తిష్ఠన్తి   దేవదేవేశం మామభ్యర్యాన్వహం ముదా ॥౮౯॥
నిత్యం శ్రీకాలహస్తీశం  యోఽనుసేవితుమిచ్ఛతి ।
స మదీయో గణో జ్ఞేయో  మమ ప్రియకరశ్చ  సః ॥౯౦॥
ప్రాణవిశ్లేషసమయే   కాలహస్తీశ్వరేతి మామ్ ।
యః స్మరిష్యతి భాగ్యేన తస్మై  మోక్షం దదామ్యహమ్ ॥౯౧॥
యం యం కామయతే కామం ప్రాణవిశ్లేషణక్షణే   ।
తస్మిన్ క్షేత్రవరే  దేవి తం తం కామం స విన్దతి  ॥౯౨॥
తన్మోక్షదం కామదం చ తత్తు క్షేత్రమనుత్తమమ్  ।
అత ఏవ హి తత్క్షేత్రం   సేవనీయం ప్రయత్నతః  ॥౯౩॥
పశ్చిమాభిముఖం లిఙ్గమిదమత్యన్తదుర్లభమ్   ।
ఏతస్య దర్శనం నైవ  వినా బహుతపస్యయా ॥ ౧౨౨॥
కాలహస్తీశ్వరం లిఙ్గం  పశ్చిమాభిముఖం పరమ్ ।
స్వయం యత్నేన మహతాభ్యర్చనీయం నరైః  సదా ॥ ౧౨౩॥

శివప్రోక్తం   కాలహస్తీశ్వరమహిమవర్ణనమ్

సర్వేషాం ముక్తిదానార్థమావిర్భూతోఽత్ర  శఙ్కరః ।
కాలహస్తీశ్వరం లిఙ్గం  బిల్వపత్రైర్జలాప్లుతైః     ॥ ౧౨౪॥
యః పూజయతి సద్భక్త్యా నం తస్య నరకాద్భయమ్ ।
శాఙ్కరేభ్యోఽత్ర దుగ్ధాన్నం  శర్కరాఘృతసంయుతమ్ ॥ ౧౨౫॥
దేయమత్యన్తయత్నేన శివప్రీత్యర్థమాదరాత్   ।
యత్ర కుత్రాపి  యత్నేన భోజితేఽపి శివార్చకే ॥ ౧౨౬॥
తత్రాపి  శఙ్కరః ప్రీతో  భవత్యేవ న సంశయః ।
యద్యత్ర శాఙ్కరో భక్త్యా (పూ)భోజ్యతే శఙ్కరార్చకః ॥ ౧౨౭॥
తదాత్వత్యన్తసన్తుష్టో భవేత్సామ్బః సదాశివః ।
అత్రాల్పమపి  చేజ్జప్తం   తదానన్త్యాయ కల్పతే ॥ ౧౨౮॥
భూరిపుణ్యప్రభావేణ  ప్రాప్యతే  క్షేత్రమీదృశమ్  ।
అస్మాభిరతియత్నేన స్థాతవ్యమిహ  శాఙ్కరైః  ॥ ౧౨౯॥
॥ ఇతి శివరహస్యాన్తర్గతే  శివప్రోక్తం   కాలహస్తీశ్వరమహిమవర్ణనం  సమ్పూర్ణమ్  ॥
- ॥ శ్రీశివరహస్యమ్  ఉగ్రాఖ్యః  సప్తమాంశః । అధ్యాయః ౧౯ । ౮౫-౯౩, ౧౨౨-

౧౨౯॥
- .. shrIshivarahasyam ugrAkhyaH saptamAMshaH . adhyAyaH 19 . 85-93, 122-129 ..

Notes:

Śiva శివ, having narrated to Pārvatīపార్వతీ, the story of the past lives of The Elephant

(Hasti హస్తి) and The Serpent (Kāla కాల), who worshipped Him at the West-facing

Śivaliṅgaపశ్చిమాభిముఖం శివలిఙ్గమ్ , describes the merits of remembering, visiting and

worshiping at the Kālahastīśvara kṣetraకాలహస్తీశ్వర క్షేత్ర .

